Kopja Informali ta’ Sentenza

QORTI TAL-MAGISTRATI (MALTA)
BHALA QORTI TA’ GUDIKATURA KRIMINALI

Magistrat Dr. Leonard Caruana LL.D., M.A. (Fin. Serv)

Kump. Numru: 236/2002

lI-Pulizija

Vs

Joseph Zammit
(K.I. 543458M)

[llum, 8 ta’ April 2024,

[I-Qorti,

Rat I-imputazzjonijiet migjuba kontra Joseph Zammit ta’ 42 sena iben
Michael u Catherine xebba Scerri mwieled Hal-Qormi nhar 6 ta’ Awwissu
1958 u residenti No. 31 Flat 21 Trig I-Ljun Floriana, u detentur tal-karta ta’
[-identita 543458M u akkuzat talli:

a) Talli nhar is-16 ta’ Dicembru 2001 ghal habta tat-3.00 ta’
wara nofs inhar, fil-Gzira, bil-hsieb li taghmel delitt, u cioe’ serq ta’
oggetti minn vettura, bin-numru tar-registrazzjoni CBB-404
aggravat bil-mezz, valur, kif ukoll bin-natura tal-haga misruqa,

ghad-detriment ta’ Simon Muscat mill-Gzira, urejt dan il-hsieb b’atti

esterni, u tajt bidu ghall-ezekuzzjoni ta’ dan id-delitt, liema delitt
ma giex esegwit minhabba xi haga accidentali u indipendenti mill-

volonta tieghek;

b) Kif wukoll talli fl-istess data, lok, hin u C¢irkostanzi
volontarjament hassart, ghamilt hsara, jew gharraqt hwejjeg
haddiehor, mobbli jew immobbli, u cioe’ il-vettura bin-numru tar-
registrazzjoni CBB-404, liema hsara li saret ghad-detriment ta’
Simon Muscat mill-Gzira tammonta ghall-valuta ta’ aktar minn

hamsin lira Maltija, izda angas minn hames mitt lira Maltija;

c) Kif ukoll talli fdawn il-Gzejjer fl-istess data, u cirkostanzi,
irrendejt ruhek recidiv ai termini tal-artikoli 49 u 50 u 289 tal-kap 9
tal-Ligijiet ta’ Malta, wara |i gejt ikkundannat b’diversi sentenzi

moghtija mill-Qrati ta’ Malta, liema sentenzi saru definittivi;

d) Talli fil-perjodu operattiv ta’ sentenza sospiza mill-Qorti tal-
Magistrati (Malta) datata 28’ ta’ Frar 2001, fejn huwa kien misjub
hati u kundannat ghal piena ta’ sentejn prigunerija sospizi ghal

erba’ snin, ikkommetta reat li ghalih hemm il-piena ta’ prigunerija.

Rat id-Digriet taghha tat-08 ta’ Mejju 2023 fejn ordnat illi jerga jsir I-ezami

mill-§did tal-akkuzat ghar-ragunijiet hemm imfissra;

Rat I-e¢cezzjoni tal-preskrizzjoni sollevata mid-difensur tal-akkuza waqt is-
seduta tal-1 ta’ Novembru 2023;

Ra s-sottomissjonijiet tal-partijiet dwar din l-e¢¢ezzjoni tal-preskrizzjoni;

Ikkonsidrat;

llli I-akkuzat tressaq quddiem din il-Qorti diversament ippresjeduta nhar id-

09 ta’ Ottubru 2003 sabiex jirrispondi ghal akkuzi dwar reati li allegatament
sehhew fis-16 ta’ Dicembru 2001 bhall-habta tat-3:00pm gewwa I-Gzira.

lli ghal ragunijiet li I-Qorti m’hijiex ser tidhol fihom f'dan I-istadju, il-process
odjern ma rredistra ebda progress ghal numru twil ta’ snin u kien biss fit-
22 ta’ Settembru 2022 li I-kawza regghet giet imgieghdha fil-lista tal-kawzi
taghha.

Ikkonsidrat;

1li fl-ewwel lok, sabiex jigi determinat il-perjodu preskrittiv jehtieg li I-ewwel
tigi determinata I-piena li kienet applikabbli fil-perjodu li allegatament

sehhew ir-reati li bihom huwa akkuzat Joseph Zammit.

llli I-ewwel akkuza hija dik ta’ serq aggravat bil-mezz, bil-valur u bin-natura
tal-haga misruqa. llli I-Artikoli 278(1)(2) tal-Kap. 9 tal-Ligijiet ta’ Malta, fiz-
zmien meta sehhew l-allegati reati, kienu jistipulaw illi:

“278.(1) ll-hati ta’ serq ikkwalifikat bil-"mezz" biss, jehel il-piena ta’

prigunerija ghal Zzmien minn hames xhur sa tliet snin.

(2) Jekk is-serq, barra milli bil-kwalifika tal-"'mezz", ikun
akkumpanjat ukoll b’'wahda mill-kwalifiki |-ohra, izda mhux dik tal-
"vjolenza", il-piena fugq imsemmija ma tinghatax fil-minimum
taghha.”

llli b’hekk, il-piena massima li I-akkuzat jista’ jehel jekk jinstab hati ta’ din |-

ewwel akkuza hija ta’ tlett snin prigunerija.

llli t-tieni akkuza hija dik ta’ hsara volontarja a dannu ta’ Simon Muscat,
liema hsara tammonta ghal aktar minn hamsin Lira Maltija (illum €116.47)
izda inqgas minn hames mitt Lira Maltija (illum €1,164.69). Illi I-Artikolu
325(1)(b) tal-Kap. 9 tal-Ligijiet ta’ Malta kien jistipola, fiz-zmien meta

sehhew l-allegati reati, illi:-

Kump Nru 236/2002 Pagna 3 minn 6



Kopja Informali ta’ Sentenza

“(b) jekk l-ammont tal-hsara ma jkunx jiskorri hames mitt lira
imma jkun izjed minn hamsin lira, il-piena ta’ prigunerija

minn hames xhur sa sena”

llli b’hekk, il-piena massima li I-akkuzat jista’ jehel jekk jinstab hati ta’ din

it-tieni akkuza hija dik ta’ sena prigunerija.

Ikkonsidrat;

[1li I-Artikolu 689 tal-Kodici Kriminali, fiz-zmien meta sehhew I-allegati reati,

kien jistipola illi

“689. Ghall-effetti tal-preskrizzjoni ghandu jittiehed qies tal-piena
li ghaliha r-reat ikun ordinarjament suggett, apparti minn kull skuza
Jew Cirkostanza ohra partikulari li, minhabba fiha, skont il-ligi, ir-reat
ikun suggett ghal piena izghar; lanqas ma ghandu jittiehed qies taz-

Zieda fil-piena minhabba recidiva.”

U b’hekk it-tielet akkuza, ossija |-addebitu tar-rec¢idiva, ma tistax titqies
ghall-finijiet ta’ dan I-ezerc¢izzju odjern. Fir-rigward tar-raba’ akkuza, ossija
dik ta’ ksur ta’ sentenza sospiza, sabiex tali akkuza tinghata r-relevanza

taghha, l-akkuzat irid I-ewwel jinstab hati tal-ewwel u/jew tat-tieni akkuza.
Ikkonsidrat;

llli stabbilita I-piena massima ghar-reati addebitati kontra |-akkuzat, il-Qorti
ser taghmel referenza ghall-Artikolu 688(d) tal-Kodi¢i Kriminali fiz-zmien

meta sehhew l-allegati reati, li jistipola illi:-

“688.Bla hsara ta’ fejn il-ligi tiddisponi xort'ohra, [-azzjoni

kriminali taqa’ bi preskrizzjoni-

(d) bl-eghluqg ta’ hames snin ghad-delitti suggetti ghall-piena
ta’ prigunerija ghal Zmien ta’ anqas minn erba’ snin u mhux

anqas minn sena,”

lIli b’hekk, huwa stabbilit li I-perjodu preskrittivi ghar-reati de quo, huwa dak

ta’ hames snin.

Ikkonsidrat;

llli gabel id-dhul fis-sehh tal-Att 11l tal-2002, il-ksur tal-preskrizzjoni kien
regolat bl-Artikolu 693 tal-Kodici Kriminali. llli I-Qorti ser taghmel referenza

ghas-subinciz (1) u (3) tieghu, li jistipola:

“693. (1) Iz-Zmien tal-preskrizzjoni jinkiser b’kull att tal-
procediment i jigi innotifikat lill-imputat jew akkuzat dwar il-fattli

ghalih ikun imputat jew akkuzat;

U
(3) 1z-zmien miksur tal-preskrizzjoni jerga’ jibda miexi mill-gdid mill-
gurnata li jkun gie miksur”

Ikonsidrat;

llli b’hekk, I-ezami li ghandha taghmel il-Qorti fil-kaz de quo huwa li tara
jekk il-perjodu preskrittiv ta’ hames snin lahagx ghadda bejn |-ahhar darba

li I-akkuzat kien notifikat b’xi att tal-pro¢ediment odjern.

Mill-atti odjerni jirrizulta illi I-ahhar notifika fir-rigward ta’ Joseph Zammit
hija datata I-11 ta’ April 2007* u d-darba ta’ wara li deher ghall-pro¢eduri

odjerni kien fis-seduta tat-2 ta’ Dicembru 2022. B’hekk jirrizulta ampju li |-

1 A fol. 64 tal-atti processwali.

perjodu ta’ hames snin stipulat mill-Artikolu 688(d) tal-Kodi¢i Kriminali
iddekorra bejn l-ahhar darba li kien notifikat bl-atti tal-pro¢eduri u d-darba
ta’ wara li rega’ deher, u dan ai termini tal-Artikolu 693 tal-Kodici Kriminali,

kif hawn fuqg deskritt.

Decide;

Ghal dawn il-motivi, il-Qorti ged tilga’ I-ec¢¢ezzjoni tal-preskrizzjoni

sollevata mill-akkuzat fl-1 ta’ Novembru 2023 u qed tiddikjara |-akkuzi

odjerni bhala preskritti.

Ft.Dr. Leonard Caruana B.A., LL.D., M.A (Fin. Serv)
Magistrat

Sharonne Borg
Deputat Registratur

